
Titjiriet ta’ DHL jgħinu               

fir-rijabilitazzjoni ta’ manatees   

fl-Istati Uniti 
Bl-għajnuna ta’ DHL, il-fornitur ewlieni ta’ servizzi 
ta’ loġistika fid-dinja, seħħ is-Sea Cow Shuffle 
(moviment tal-baqar tal-baħar) fl-Istati Uniti iktar 
kmieni dan ix-xahar. Tlett manatees, Woodstock 
(miż-Zoo u Ġnien Botaniku ta’ Cincinnati) u Pixie u 
Wheezy (miż-Zoo u Akwarju ta’ Columbus) inħattu 
fuq trakk u ttieħdu l-Ajruport Internazzjonali ta’ 
Cincinnati/Kentucky ta’ Fuq biex tgħabbew fuq 
titjira ta’ DHL għal Florida. Magħhom kien hemm 
speċjalista fil-kura tal-annimali u veterinarju minn 
dawn iż-zoos. 

L-annimali se jibqgħu taħt il-kura ta’ esperti tal-
manatees fil-Miami Seaquarium, SeaWorld 
Orlando u ż-Zoo ta’ Lowry Park f’Tampa sax-xitwa, 
fejn hemm ċans li jiġu relaxxati fl-ibħra ta’ Florida 
viċin il-postijiet fejn dawn ġew salvati 
oriġinarjament. Tagħmir tat-traċċar permezz tas-
satellita se jiġi mwaħħal ma tnejn minn dawn il-
mammiferi kbar tal-baħar biex is-saħħa u l-
kundizzjoni tagħhom tistgħu jiġu monitorjati 
kontinwament. 

It-trasferiment tal-manatees, bejn il-11 u l-14 ta’ 
Ottubru, tifforma parti minn programm kontinwu 
biex jiġu salvati mammiferi tal-baħar li jispiċċaw 
orfni, imweġġgħin u abbandunati. Dawn jittieħdu 
f’ċentru ta’ kura kritika u jintbagħtu f’zoos wara li 
saħħithom tiġi lura, u eventwalment jitħallew ħielsa 
fil-baħar naturali. 

F’din l-operazzjoni, DHL ġarrew wkoll żewġ manatees oħra, Abigail u Rae, minn Miami għal 
żewġ zoos fl-Ohio, f’Cincinnati u Columbus, bħala parti mill-parteċipazzjoni ta’ dawn iż-zoos 
fil-Manatee Rescue & Rehabilitation Partnership (MRP – Sħubija biex Manatees jiġu Salvati 
u Rijabilitati). 

Il-manatees jinstabu fl-ibħra sħan ta’ xmajjar baxxi, bajjiet, postijiet fejn ix-xmajjar jiltaqgħu 
mal-baħar u fl-ibħra tal-kosta. Magħrufin għan-natura ġentili tagħhom meta jimxu bil-mod u 
meta jkunu qegħdin jilagħbu, imorru fil-mewġ u jagħmlu movimenti b’idejhom. Normalment 
jistrieħu u jieklu sikwit ħafna, u jikkomunikaw billi jgħijtu taħt l-ilma biex juru biża, stress u 
eċitament. 

“Mingħajr dubju, il-manatees huma wieħed mill-kreaturi l-iktar kariżmatiċi u ċertament huma 
fost l-annimali l-iktar popolari fiż-żewġ zoos ta’ Ohio,” qal Thane Maynard, Direttur ta’ 
Cincinnati Zoo u Ġnien Botaniku. “Aħna kburin immens li nifformaw parti minn dan il-
programm ta’ konservazzjoni u eċitati nilqgħu kemm lil Abigail u l-Rae f’Ohio.” 

DHL forniet il-kaxex li fihom tqiegħdu l-manatees f’kaxxa tal-merkanzija bis-saqaf miftuħ li 
ġie msakkar fl-istiva tal-merkanzija f’kull ajruport. Il-manatees iżżammew kemm jista’ jkun il-
bogħod mill-ħoss tal-magni waqt li stenned biex tgħabbew u l-kaxex telgħu l-aħħar biex 
ikunu jistgħu jitniżżli l-ewwel malli wasslu fid-destinazzjoni tagħhom. 

“DHL huma kuntenti ħafna jagħtu sehmhom f’dan il-proġett importanti biex il-manatees 
jistgħu jiġu trasportati u rijabilitati,” qal Joe Collopy, risponsabbli għall-bejgħ fir-reġjun għal 
DHL Express Americas fil-hub ta’ Cincinnati. “DHL Express għandhom ħafna snin ta’ 
esperjenza jġorru annimali ħajjin b’suċċess madwar id-dinja – kollu in parti biex jagħtu 
kontribut lix-xogħol importanti taż-zoos biex jipproteġu speċje protetti li huma mhedda.” 

DHL is the global market leader in the logistics industry and “The Logistics company for 
the world”. DHL commits its expertise in international express, air and ocean freight, road 
and rail transportation, contract logistics and international mail services to its customers. 
A global network composed of more than 220 countries and territories and about 275,000 
employees worldwide offers customers superior service quality and local knowledge to 
satisfy their supply chain requirements. DHL accepts its social responsibility by supporting 
climate protection, disaster management and education. 
DHL Express was set up as a wholly owned subsidiary in Malta in 1983. It has 41 employees 
and operates from a dedicated logistics centre at Malta International Airport. 
 
DHL is part of Deutsche Post DHL. The Group generated revenue of €53 billion in 2011. 

